
〈録事司弓手十名。　各處巡檢司弓手三十名。橋道〉

〈三陽志由東以入廣者。至潮有一江之阻。沙平水落。一葦可航。雨積江漲。則波急而岸逺。老於操舟者且自恐。閲一日不能四五濟。來徃者兩病之。〉

〈由潮而南。百三四十里間。聚沙彌望。四無人居。路入平峬。無寸陰可以少憩。凡道干潮惠間。以胃暑得疾者且半。加之驛傳無人。器皿不備。惟監司〉

〈貴客至縣。乃檄里保辦之。它客不恤也。紹興二十九年間。參政林公宅將將漕入境。詢由廣之路。有司告曰。南自惠徃。而西北由循梅達。道里荒澀。〉

〈二路則同。林公乃進州之三邑長若尉而前之。諭以椬木治道傳新舍。且情語之以無為里保擾。凢居民去官道而逺者。說令徒家驛傍。具膳飲以〉

〈利行者。且自利官司。百役悉蠲之。由潮而徃。過客已無曩日之憂已。惟輿梁之舉。未有慨然作意者。乾道七年。太守曹公汪乃造舟為梁。八十有六〉

〈雙。以接江之東西岸。且峙石洲于中。以繩其勢。根其址。凡三越月而就。名曰康濟橋。議者謂橋或可成。未有若是之神且速者。越三年舟以雨壞。太〉

〈守常公所以處此者。與曾公一槩出帑餘為居民唱。乃命以捐其制以便操習。其舟數侈於前者十三。役畢餘力猶裕。遂創傑閣于西岸。以鎮江〉

〈流。名曰仰韓。以韓文公遺跡。實與是閣對也。東顧則閩嶺横陳。西望則浰江直瀉。南連滄海。瀰漫而莫睹津渥。北想中原。慷慨而益增懷抱。勢壓滕〉

〈王閣。雄吞庾亮樓。檐牙共斗柄爭衡。砌玉與地軸接軫。樹木張四時之錦。屋廬環萬叠之鱗。溪流滉漾以連空。山色囬環而入塺。登高寓目。足以豁〉

〈竊客之悉。對景賦詩。庶幾動騒人之興。固一方之壯觀已。董是役者。軍事推官曹耑。淳熈己亥。未公汪建登瀛門左掖三。己亥。堂右掖南門奇觀〉

〈門之舊址。即仰韓閣也。閣以火易為門。增石洲二。與舊為三。築亭其上。東曰水壺。西曰玉鑒。中曰小蓬萊。庚子。攝郡王公正功復增一洲。距西岸〉

〈數步。上跨巨木。下通船筏至是始無衝突浮梁之虞。　己酉。丁公允無修淳梁。自西岸增四洲為八。亘以堅木。覆以華屋。曰丁侯橋。紹興甲寅。沈公〉

〈宗禹蟠石東岸。結亭於前。扁曰蓋秀。與登瀛門對峙。　慶元丙辰。陳公宏观益東岸之洲二。結架如丁侯橋。而增廣之曰濟川橋。更挹秀曰濟川亭。〉

〈以止過客。亭之後曰見恩庵。　戊午。林公㟳衍濟川橋而袤之。增以四洲。雄過於西橋。又漳潮界上道路磽确。捐金砌石以便徃來。　嘉泰癸亥〉


〈冬。濟川橋火為亭若庵。一夕俱燼。趙侯師㞧亟與焉倅承規增崇石洲故址。屋覆其上。磚甃其下。面橋為亭。名悉仍舊。大書題扁。侍郎陳公讜筆也。〉

